
Létzebuerg, de 25. Juni 2021

Har President,

Sou wéi d'Chambersreglement et virgesait, bieden ech lech, dés parlamentaresch Fro un den Har
Energieminister weiderzeleeden.

D'Regierung plangt, an een dédnesche Wandpark um Mier ze investéieren. Laut rtl.lu vum
24.6.2021 huet den Har Minister Turmes behaapt, dass 10 Millioune Stéit mam Stroum aus
deem Wandpark solle versuergt ginn. Weider huet hie behaapt, dass vun 2027 un eng Insel,
sou grouss wéi 60 Futtballfelder, mat iwwer 200 Wandkraaftwierker entstoe soll. Schliisslech
énnerstraicht den Har Minister am selwechten Artikel: “De Wandpark soll kénnen 10.000 bis
12.000 Megawatt Stroum produzéieren. Dat heescht, annerhallwe bis 2 Cattenomen."

An deem Kontext hunn ech folgend Froen un den Har Minister:

1 WEéivill MWh Stroum verbraucht ee Stot am Duerchschnétt pro Joer zu Létzebuerg an
an Europa?

2) Weéi vill MWh Stroum sollen an désem neie Wandpark an Danemark pro Joer
produzéiert ginn?

3) Weéi vill MWh Stroum huet d'Atomkraaftwierk zu Kettenuewen an de leschte Jore pro
Joer produzéiert?

4) Wann d'Rechnung vum Héar Minister stémmt, da ginn hei all Rekorder ém Langte
gebrach, wann ee Wandrad dann tatsachlech géif 12.000 : 200 = 60 MW liwweren.
Aktuell liwweren déi gréisst Wandkraaftwierker nédmlech daitlech manner, maximal 10
MW. Wéi vill MW wéert dann een eenzelt Wandkraaftwierk vun deem neie Wandpark
liwweren?

Mat déiwem Respekt,

Fred Keup
Deputéierten

